
Ölkəmizdə zəngin tarixi, pedaqoji ənənələri 
ilə fərqlənən məktəblər çoxdur. Amma onların 
arasında bir məktəb var ki, bu məktəbin müəl-
limləri də şagirdləri də fərqlidir. Söhbət Səbail 
rayonunda yerləşən, sağlamlıq imkanları məh-
dud olan uşaqlar üçün nəzərdə tutulmuş 219 
nömrəli tam orta məktəbdən gedir. Elə bu sə-
bəbdən də, məktəbin müəllimləri daha həssas, 
daha qayğılı, daha məsuliyyətlidir. 
80 yaşını qeyd edən bu qocaman təhsil ocağı 
uzun və şərəfli inkişaf yolu keçmiş, müasir tip-
li tədris müəssisəsinə çevrilmişdir.
Məktəb 1940-cı ildən fəaliyyət göstərir. Burada 
360-dan artıq şagird təhsil alır. Onların təlim və 
tərbiyəsi ilə 200-dən çox müəllim məşğul olur. 
Larisa Vanyuşina, Şəfəq İsgəndərzadə, Vera 
Çirkova, Rəna Əhmədova, İradə Əbdüləzi-
mova, Təranə İbrahimova, Cəmilə Kərimova, 
Maral Vəliyeva, Nigar Seyidova, İlhamə Kazı-
mova, Yazgül Ağayeva, Azadə Məmmədova, 
Səliməxanım Qurbanova və digərləri. Əlbəttə 
ki, onların hamısının adını bir yazıda çəkmək 
qeyri-mümkündür. Onların hər biri alqışa la-
yiqdir. Çünki bütün səylərini, bacarıqlarını 
xəstə uşaqların təlim-tərbiyəsinə həsr edirlər, 
heç birinə fərq qoymadan, heç birini seçmədən, 
doğma övladları kimi yanaşırlar. 

Tələbkar direktor, əxlaqi dəyərlərə
xüsusi önəm verən müəllim 

Məktəbin direktoru Sahilə xanım Əliyevadır. 
“Valideynlər dünyada ən əziz, ən qiymətli var-
lıq olan uşaqlarını biz müəllimlərə etibar edir. 
Bilirlər ki, onların övladları əmin əllərdədir. Bu 
etibarı doğrultmaq bizim əsas vəzifəmizdir”, - 
deyir Sahilə müəllimə. 
Onun sözlərinə görə, belə uşaqların cəmiyyətə 
inteqrasiyası zəruridir. Onlar insanlar arasında 
özlərini cəmiyyətin bərabərhüquqlu vətəndaş-
ları kimi hiss etməlidirlər. Heç bir uşaq dü-
şünməməlidir ki, sağlamlıq cəhətdən qüsuru 
varsa, deməli zəifdir, lazımsızdır. Buna yol 
vermək olmaz. Bizim kollektiv məhz buna ça-
lışır və nail olur. Şagirdlərimizin arasında fəxr 
etdiyimiz, qürur duyduğumuz istedadlı uşaq-
lar çoxdur. Onlar öz nailiyyətləri, yeni uğurları 
ilə bizi sevindirir, məktəbimizin adını yüksək-
lərə qaldırırlar. 
2007-ci ildən başlayaraq ölkəmizdə beynəlxalq 

təşkilatlarla birlikdə “Elektron məktəb” layihə-
si həyata keçirilir. 2010-cu ildən isə məsafədən 
təhsili inkişaf etdirmək üçün Səbail rayonun-
dakı respublikada yeganə sağlamlıq imkanları 
məhdud olan uşaqlar üçün nəzərdə tutulmuş 
219 nömrəli orta məktəbdə “Elektron Təlim-
ləndirən Sistemlər” layihəsi icra olunur.
Məktəbin direktoru Sahilə müəllimə deyir: 
“Sağlamlıq imkanları məhdud olan uşaqları 
distant təhsilə cəlb etməklə onların cəmiyyətə 
inteqrasiya olunmasına dəstək vermək niyyə-
tindəyik. Distant təhsil müəyyən məsafədən 
keçirilən təlim sistemi, öyrədən və öyrənən 
arasında əlaqəni telekommunikasiya və kom-
püter şəbəkələri vasitəsilə operativ, müntəzəm 
dialoq, əks əlaqə əsasında həyata keçirilən təh-
sil formasıdır. Distant təhsil əhalinin bütün tə-
bəqələrinə təhsil almaq imkanı verir, ənənəvi 
təlimdən ucuz başa gəlir, təlimin səmərəliliyi 
təmin olunur. Məsafə maneə törətmir - kom-
püter və internetə çıxışın olması kifayətdir.
Sağlamlıq imkanı məhdud olan uşaqlara bu 
qüsurlarını özlərinə dərd etməyə imkan ve-
rilməməlidir. Əlil uşaqlar cəmiyyətin bəra-
bərhüquqlu üzvlərinə çevrilirlər. İnternetdə 
məktəbimizin forumu da fəaliyyət göstərir. 
Uşaqlarımız bu forumda bir-biri ilə tanış olur-
lar, vahid informasiya məkanında ünsiyyət 
qururlar. Onlar hətta sağlam insanlara dərs 
öyrədə bilərlər. Əlil uşaqlar cəmiyyətin bəra-
bərhüquqlu üzvlərinə çevrilərlər ”.

“Şagirdlərin hər uğuru, hər
 sevinci mənim də sevincimdir”

Məktəbin təlim-tərbiyə işləri üzrə direktor 
müavini Tahirə xanım Ağayevadır. Onun ol-
duğu yerdə nizam-intizam, davranış qaydala-
rına riayət yüksək səviyyədədir. Bu, peşəkar 
təhsil işçisinin səbri, təmkini, məktəbdə müəl-
lim-şagird-valideyn münasibətlərinin düzgün 
qurulması, ən əsası isə pedaqoji ustalığı sayə-

